Prestasi dan Sorotan Kewangan

Bagi tahun kewangan berakhir tahun 2024, koperasi telah mencatatkan prestasi kewangan yang
memberangsangkan. Prestasi ini menunjukkan bahawa koperasi terus berada pada landasan yang
positif dari segi pengurusan kewangan dan pengumpulan modal anggota. Keuntungan sebelum
cukai yang dicatatkan sebanyak RM95,593.97 membuktikan keberkesanan aktiviti perniagaan dan
pengurusan kos yang dilaksanakan sepanjang tahun.

Di samping itu, koperasi telah memperuntukkan RM25,100.77 ke dalam Wang Rizab Statutori
sebagai langkah memperkukuh kedudukan kewangan dan memenuhi keperluan perundangan.
Jumlah syer anggota sebanyak RM395,019.60 pula mencerminkan tahap keyakinan dan
komitmen anggota terhadap pembangunan koperasi.

Walaupun jumlah aset direkodkan sebanyak RM358,054.02, koperasi akan terus berusaha
meningkatkan nilai aset serta memperkukuh sumber pendapatan bagi memastikan pertumbuhan
yang mampan dan memberi pulangan yang lebih baik kepada anggota pada masa hadapan.

Analisis Prestasi Keuntungan Pendapatan

Analisis prestasi keuntungan pendapatan dengan membuat perbandingan untuk tempoh 3 tahun,
jaitu 2022, 2023 dan 2024. Bagi tahun kewangan berakhir 2024, koperasi telah merekodkan
keuntungan pendapatan sebanyak RM95,993.97, meningkat sebanyak RM12,593.28 atau
15.10% berbanding tahun 2023 yang mencatatkan keuntungan RM83,400.69. Walaupun masih
belum mencapai prestasi tahun 2022 sebanyak RM145,830.81, peningkatan ini menunjukkan
pemulihan dan perkembangan positif hasil pelaksanaan strategi perniagaan yang lebih berkesan.

Keuntungan yang diperoleh adalah hasil daripada aktiviti teras koperasi yang meliputi
perkhidmatan kerja-kerja pembersihan, penyelenggaraan serta pelbagai aktiviti
perniagaan lain yang dijalankan sepanjang tahun.

Kejayaan ini merupakan manifestasi daripada inisiatif transformasi koperasi yang telah
dilaksanakan secara menyeluruh bagi memperkukuh daya saing organisasi. Di samping itu,
koperasi terus berpegang teguh kepada nilai-nilai integriti, ketekunan dan profesionalisme, serta
mengamalkan tadbir urus yang baik, budaya kerja berprestasi tinggi, pemanfaatan teknologi
dan etika prestasi yang sihat bagi memastikan kelestarian dan kecemerlangan koperasi dalam
sektor koperasi negara.

Selain itu, koperasi turut menerima sokongan dan bantuan geran daripada Suruhanjaya
Koperasi Malaysia (SKM) yang telah membantu meningkatkan keberkesanan penyampaian
perkhidmatan serta memperkukuh keupayaan operasi dan pembangunan perniagaan koperasi pada
masa hadapan.

ANALISIS PRESTASI KEUNTUNGAN PENDAPATAN

Nota: Angka mungkin berbeza akibat pembundaran.



Analisis Pendapatan Koperasi bagi tahun 2024

Bagi tahun kewangan berakhir 2024, koperasi telah merekodkan jumlah pendapatan daripada
perkhidmatan kontrak sebanyak RM344,588.74. Pendapatan ini merupakan penyumbang
utama kepada hasil keseluruhan koperasi dan diperoleh melalui pelbagai aktiviti perkhidmatan
yang dilaksanakan sepanjang tahun.

PENDAPATAN PERKHIDMATAN KONTRAK TAHUN 2024

( Keuntungan berdasarkan pada perolehan kerja pembersihan, penyelenggaraan dan lain-lain perniagaan. )

Peningkatan keuntungan pada tahun 2024 menunjukkan pemulihan dan perkembangan positif hasil pelaksanaan
strategi yang lebih berkesan. Koperasi komited untuk terus memperkuktuh prestasi bagi mencapai

kelestarian dan kecemerlangan dalam sektor koperasi negara. | I II

Berdasarkan carta di atas, perkhidmatan penyelenggaraan merupakan penyumbang terbesar
kepada pendapatan kontrak koperasi dengan nilai RM231,754.67, mewakili 67.25% daripada
keseluruhan pendapatan kontrak. Ini diikuti oleh perkhidmatan kebersihan sebanyak
RM89,895.54 (26.09%). Selebihnya disumbangkan oleh Bazar Ramadan sebanyak RM13,120.25
(3.81%), lain-lain perkhidmatan kontrak sebanyak RM9,468.28 (2.75%) dan perkhidmatan
katering sebanyak RM350.00 (0.10%). Data ini menunjukkan bahawa aktiviti penyelenggaraan
dan kebersihan merupakan teras utama penjanaan pendapatan kontrak koperasi.



Pendapatan Lain Koperasi

Selain pendapatan daripada perkhidmatan kontrak, koperasi turut menjana hasil melalui
sumber-sumber lain seperti berikut:

VI § PENDAPATAN LAIN KOPERASI TAHUN 2024

Selain pendapatan daripada perkhidmatan kontrak, koperasi turut menjana hasil melalui sumber-sumber lain. J

PECAHAN PENDAPATAN LAIN KOPERASI

RINGKASAN PENDAPATAN LAIN KOPERASI

Kepelbagaian sumber pendapatan ini membantu koperasi memastikan kestabilan kewangan, memperkukuh @/
aliran tunai dan menyokong perancangan strategik jangka panjang yang mampan. M | lI

Pendapatan daripada sewaan lot kedai koperasi terus menjadi sumber pendapatan berulang
(recurring income) yang stabil dengan sumbangan sebanyak RM74,350.00, manakala lain-lain
pendapatan berjumlah RM22,272.25 menyumbang kepada pengukuhan kedudukan kewangan
koperasi.

Secara keseluruhannya, kepelbagaian sumber pendapatan ini mencerminkan usaha berterusan
koperasi dalam memperkukuh prestasi kewangan melalui gabungan aktiviti perkhidmatan
kontrak dan pendapatan bukan kontrak. Pendekatan ini bukan sahaja meningkatkan daya tahan
organisasi terhadap perubahan ekonomi, malah menyokong pertumbuhan yang lebih mampan
serta menjamin kelangsungan operasi koperasi pada masa hadapan.



